Kapitulli 5
Hijet
Ora 1 dhe 2
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: A mund të shohim përmes materialeve?
Tema mësimore 2: A mund të shohim përmes materialeve?
	Situata e të nxënit: Materialet

	Rezultatet e të nxënit sipas temës:

· Tregon se errësira është mungesa e dritës.

· Përshkruan se hija formohet kur drita bllokohet nga një trup i ngurtë.

· Zbulon se madhësia e hijes varet nga vendndodhja e objektit.

· Vrojton se gjatë ditës hijet e ndryshojnë drejtimin dhe madhësinë e tyre.

· Shpjegon se: 

a. trupat e patejdukshëm nuk e lejojnë dritën të depërtojë.

b. trupat gjysëm të tejdukshëm e lejojnë dritën të depërtojë pjesërisht.
c. trupat e tejdukshëm e lejojnë dritën të depërtojë plotësisht.
· Tregon si mbrohet syri nga drita e fortë e Diellit.
	Fjalë kyçe: i patejdukshëm gjysmë i tejdukshëm i tejdukshëm



	Burimet e mjete: Objekte të përzgjedhura të patejdukshme, të tejdukshme dhe gjysmë të tejdukshme, një burim drite; një ekran ose mur i bardhë; materiale të përzgjedhura, të tilla si letër, karton, plastikë e pastër, portofolë, fletë metalike prej alumini, pëlhura me ngjyra dhe trashësi të ndryshme, një pllakë metalike nëse është e mundur, një stendë druri dhe një fletë plastike
	Lidhja me fushat e tjera: Gjuhët (Gjuhë Shqipe), Matematikë, Art

	Metodologjia dhe veprimtaritë e nxënësve:
U tregohet nxënësvve historia e krijimit të siluetës. Paraqitet figura e librit fq. 106
Diskutim: Si i përdor artisti hijet për të bërë një pikturë? Pse duhet të errësohet dhoma? Pse është më mirë të përdorësh një ndriçues se një qiri?
Paraqitet para nxënësve tematika që do të trajtohet dhe rrezultatet e pritshme.

Nxënësit njihen me situatat e fq.107 dhe japin mendimet e tyre rreth pyetjeve kërkimore: Pse është e madhe hija? Pse njerëzit duhet të lëvizin për të qëndruar sa më gjatë në diell? A duhet të ruhemi nga dielli? Pse? Si? Kush po kujdeset në foto?
Ftohen nxënësit të tregojnë veti të dritës. A mund të përhapet drita pas kthesës? Çfarë dëshmie ka se drita udhëton shpejt? Rikujtohen nxënësit me anë të fikjes dhe ndezjes së llambës së klasës.

Pse është e rëndësishme që disa materiale të jenë të patejdukshme? Si do ta gjenim shtëpinë tonë nëse gjithçka do të ishte e tejdukshme? Si mund të mbroheshim nga dielli?

Punohen rubrikat e librit ku nxënësit do të shkruajnë tri objekte të patejdukshme dhe tri objekte të tejdukshme.

Imagjinatë e drejtuar: Imagjinoni sikur të gjitha objektet rreth teje do të ishin të patejdukshme. Si do të dukej jeta?
Sa dritë do të ndriçohej brënda një ndërtese me materiale të patejdukshme?

Veprimtari e drejtuar: Nxënësit vëzhgojnë figurat e dhëna në fq 109 të librit dhe japin mendime për secilin rast: A mund të shohësh një pemë përmes një materiali të patejdukshëm? Ftohen t’i japin përgjigje rubrikave të librit në lidhje me veprimtarinë. Më pas përgjigjet e dhëna diskutohen me të gjithë klasën. Këtë veprimtari nxënësit mund ta punojnë dhe në fletoren e punës fq 66.
Hetim: Materialet. Qëllimi i këtij hetimi është të hetohen dhe të përcaktohen cilat materiale janë të tejdukshme, gjysëm të tejdukshme dhe të patejdukshme. Nxënësit ndahen në grupe dhe në secilin grup ka objekte me  materiale të ndryshme. Nxënësit do të hartojnë një tabelë për të hedhur dhe organizuar të dhënat e hetimit. Ftohen nxënësit të gjejnë lidhjen ndërmjet përdorimit të objektit që kanë dhe arësyes së përzgjedhjes së materialeit. Pas përfundimit përfaqësues të grupeve bëjnë prezantimet duke theksuar nëse ka lidhje ndërmjet përdorimeve të materialeve dhe faktit nëse ato e lejojnë dritën të kalojë përmes tyre apo jo.

Përforcim: A e pengojnë dritën materialet e tejdukshme? Pse është e rëndësishme që jo të gjitha materialet që ne përdorim të jenë të patejdukshme?

Diskutim: Nxënësit do të shohin foton e fq 110 të librit dhe do të japin mendimin e tyre rreth pyetjeve: Ku keni parë më parë hije si këto? Cila pjesë e dritares e bën hijen më të mirë? Pse xhami nuk bën hije të mirë? Cili prej këtyre materialeve është i patejdukshëm?

Theksohet se hija formohet kur bllokohet kalimi i dritës. Materialet e patejdukshme nuk e lejojnë dritën të kalojë përmes tyre. 

Hetim: Materialet. Qëllimi i këtij hetimi është të testohen materialet që bëjnë hije. Nxënësit në grupe me anë të burimit të dritës dhe të një ekrani do të testojnë materiale të ndryshme të cilat e lejojnë ose jo dritën të kalojë përmes tyre. Para se të fillojnë hetimin duhet të bëjnë parashikimet për secilin material. Në fletoren e hetimit do të shënojnë rezultatet e hetimit dhe do të bëjnë krahasimin me parashikimet e bëra. 
Përfundime: Në fund të hetimit grupet paraqesin rezultatet dhe i japin përgjigje pyetjeve: Cilat materiale i bëjnë hijet më të mira: të tejdukshmet apo të patejdukshmet? A janë të njëjta hijet që formohen nga materialet e ndryshme?

Njihen nxënësit me situatën se duhet të skicojnë një tendë dielli. Ata duhet të hetojnë mbi llojin e materialeit të tendës së diellit. Nxiten nxënësit të mendojnë nëpërmjet pyetjeve që u drejtohen: Pse duhen tendat e diellit? Cilat materiale do të jenë më të mira për t’u përdorur? Orientohen nxënësit që burimin e dritës ta fiksojnë në një pozicion lart dhe të provojnë materialet që kanë në dispozicion për tendën. Për përcaktimin e materialit të tendës udhëzohen të kenë parasysh veti të tjera si: pesha, lehtësia në palosje, lehtësia e prodhimit, ndikimi ndaj mjedisit, mundësia për ta siguruar, kostoja. Secili grup analizon të dhënat dhe heton materialet për të përcaktuar zgjedhjen e duhur. Përfaqësuesit e grupeve paraqesin zgjedhjet e bëra dhe diskutohen së bashku arësyet e zgjedhjeve.

Pyetje përgjigje: Ushtrimet e rubrikës së fundit nxënësit i plotësojnë individualisht. Në përfundim diskutohen së bashku. 

	Vlerësimi: Nxënësit do të vlerësohen për mendimet e dhëna gjatë diskutimeve si dhe për punën e kryer gjatë hetimeve të zhvilluara.

	Detyra: Punimi i fq.67-68  të fletores së punës 
	Refleksion: Prej çfarë materiali e ngjyre duhet të jenë syzet e diellit?

	· Shënim: Në klasë ndërtohet “Tabela e fjalëve”, ku të përfshihet fjalori apo gjuha e përdorur që lidhet me tematikën.


Ora 3 dhe 4
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Krijimi i hijeve
Tema mësimore 2: Zmadhimi dhe zvogëlimi i hijeve
	Situata e të nxënit: Lojë me hije

	Rezultatet e të nxënit sipas temës:
· Shpjegon se drita përhapet në vijë të drejtë, por mund të ndryshojë drejtimin e saj.

· Përshkruan se hija formohet kur drita bllokohet nga një trup i ngurtë.

· Zbulon se madhësia e hijes varet nga vendndodhja e objektit.

· Vrojton se hijet gjatë ditës ndryshojnë drejtim dhe madhësi.
	Fjalë kyçe: i patejdukshëm, i tejdukshëm, hije


	Burimet e mjete: Ndriçues dore, karton, letër, materiale të tejdukshme ose gjysmë 
të tejdukshme, shkopinj, gërshërë, ngjitës dhe lidhëse, shirita kartoni, letër 
e tejdukshme e kuqe dhe blu, foto 3D, letër e bardhë A3 ose A4, stilolapsa, lapsa
	Lidhja me fushat e tjera: Gjuhët (Gjuhë Shqipe), 
Arte, Matematikë

	Metodologjia dhe veprimtaritë e nxënësve:

Bazuar në detyrat e kryera në shtëpi nxënësit thonë objekte me materiale të tejdukshme dhe të patejdukshme.

Lojë: Të luajmë një lojë me hije. Udhëzohen nxënësit për zhvillimin e lojës. Të gjithë nxënësit do të kenë nga një ndriçues dore. Dhoma do të errësohet. Caktohet nga mësuesja një nxënës i cili do të zgjedhë një objekt në dhomë dhe do ta përshkruajë atë. Ndërkohë që objekti përshkuhet nxënësit e tjerë nuk duhet ta shohin atë. Ndërsa nxënësit e tjerë kontrollojnë me ndriçuesin e dorës për ta gjetur objektin. Ndërsa nxënësit kërkojnë për objektin ju tërhiqet vemendja të shohin hijet që formohen. Drejtohen pyetjet: a duken hijet si objekt? Si ndryshon hija nga objekti i vërtetë? Ai që e gjen do të vazhdojë lojën me përshkrimin e një objekti tjetër.
Hetim: Të bëjmë hije me kukulla. Nxënësit organizohen në grupe dhe me objekte të ndryshme do të japin një shfaqje teatrale të shkurtër me tekstin e shkruar nga vetë ata. 

Udhëzohen nxënësit duke u drejtuar pyetjet: Çfarë përmasash duhet të kenë kukullat? Si mund të përdorësh një përzjerje materialesh për të krijuar efekte? U jepet kohë nxënësve të praktikojnë hijet e objekteve për paraqitjen e shfaqjes.

Veprimtari: Të bëjmë syze 3D. Duke ndjekur hapat e dhënë në libër dhe duke u demonstruar veprimet nga mësuesja ose një nxënës, do të punohet nga e gjithë klasa bërja e syzeve 3D. Tërhiqet vëmendja tek ngjyrat e letrave të tejdukshme. Ato duhet të jenë të kuqe dhe blu. Provohen syzet e bëra nga nxënësit duke parë me to foto tripërmasore.
Hetim: Organizohen nxënësit të punojnë në dyshe për të vizatuar siluetën e njëri tjetrit në fletë të bardha. Demonstrohet nga mësuesja vizatimi i siluetës së kokës së një nxënësi. Më pas në të njëjtën mënyrë veprojnë dhe nxënësit me vizatimin e siluetave të njëri tjetrit.

Përmbledhje: pasi nxënësit u japin përgjigje pyetjeve të rubrikës së fundit të fq 113 të librit, diskutohen dhe argumentohen përgjigjet me të gjithë klasën.
Diskutim: Çfarë ndodhi me hijet e kukullave kur ato u lëvizën më afër ose më larg ekranit?

Hetim: Çfarë mendoni se do të ndodhë me hijen e një objekti nëse e afrojmë atë pranë burimit të dritës? Duke ndjekur hapat e përcaktuar në libër, hetimi kryhet me gjithë klasën. Pyeten nxënësit se a janë matjet e besueshme nëse 
i bëjmë vetëm një herë? Si veprojnë shkencëtarët? Çfarë duhet të bëjmë më tej për të siguruar rezultate të besueshme? Diskutohet rreth tabelës së përshtatshme për hedhjen e të dhënave të hetimit. Në fletore nxënësit vizatojnë tabelën dhe hedhin të dhënat.
Diskutim: Çfarë vëreni nga rezultatet? A vini re ndonjë model?A doli i saktë parashikimi? Cilat ndryshore u mbajtën të njëjta gjatë hetimit? 

Së bashku me të gjithë klasën diskutohet dhe studiohet skema e dhënë në libër si dhe plotësohen rubrikat e dhëna në vazhdim.

	· Vlerësimi: Vlerësohen nxënësit për angazhimet, idetë dhe mendimet e dhëna gjatë veprimtarive të ndryshme. 

	Detyra: Punimi i fq. 69-71 të fletores së punës
	Refleksion: Si u ndjeve gjatë lojës me hijet?

	Shënim: Në varësi të kohës që u nevojitet nxënësve për përgatitjen dhe shfaqjen e pjesës teatrale këto tema mund të shtrihen në disa orë të integruara. Kështu, këto tema mësimore mund të integrohen me tema nga afti figurativ, teatri dhe kurrikula me zgjedhje.


Ora 5, 6 dhe 7
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Gjurmimi përmes lëvizjes së hijeve
Tema mësimore 2: Gjurmimi përmes lëvizjes së hijeve
Tema mësimore 3: Gjurmimi përmes lëvizjes së hijeve
	Situata e të nxënit: Luajmë me hijet

	Rezultatet e të nxënit sipas temës:

· Identifikon burimet e ndryshme të dritës.

· Zbulon se madhësia e hijes varet nga vendndodhja e objektit.

· Vrojton se hijet e ndryshojnë drejtimin dhe madhësinë e tyre gjatë ditës.

· Shpjegon se shkencëtarët i bazojnë idete e tyre, duke u mbështetur në vrojtime dhe në të dhënat e eksperimenteve.
	Fjalë kyçe: gjatësi, pozicion, hije


	Burime dhe mjete: Metër shirit, shkumës, shkopinj për të formuar hije, vizore, letër, laps pjatë plastike
	Lidhja me fushat e tjera: Gjuhët (Gjuhë Shqipe), Matematikë, Art, Edukim Fizik

	Metodologjia dhe veprimtaritë e nxënësve:

Diskutim: Cili është burimi më natyror i dritës? Prej nga vjen shumica e dritës në Tokë? Trego dy burime artificiale që keni përdorur në hetimet e deritanishme.
Hetim: Qëllimi i këtij hetimi është ndjekja e lëvizjes së dukshme të Diellit. Organizohen nxënësit në grupe. Sqarohen se do të dalin jashtë dhe do të shohin formimin e hijeve të trupave të tyre. Gjatë zhvillimit të veprimtarisë nxënësit do të ndjekin pyetjet që u drejtohen nga mësuesja. Cila do të ishte koha më e mirë e ditës për të bërë hije? Vendosen nxënësit për të bërë hije. Më pas lëvizin këmbët ose krahët dhe vështrojnë nëse edhe hija e tyre lëviz. A po lëviz hija jote njëlloj si ti? Sa e gjatë është hija jote? Ftohen nxënësit të shënojnë në tokë formën e hijes së tyre dhe të masin gjatësinë e saj. Në fletoren e hetimit nxënësit do të shënojnë orën dhe gjatësinë e hijes. 

Sqarim: Udhëzohen nxënësit që këtë veprimtari ta zhvillojnë disa herë gjatë ditës. Ata do të shënojnë dhe do të matin gjatësinë e hijes disa herë gjatë ditës. Në secilën radhë nxënësit do të mbajnë shënim në fletore orën dhe gjatësinë e hijes.

Përfundime: Në fund të disa matjeve të zhvilluara nxënësit do të tregojnë nëse ndryshoi forma e hijes? A ndryshoi madhësi hija? Çfarë vunë re në lidhje me drejtimin e hijes? Si ishte hija në mesditë? Kur ishte më e errët hija? Çfarë parashikoni se do të ndodhë me gjatësinë e hijes gjatë një muaji?
Bazuar në vëzhgimet e hetimit dhe në përgjigjet e pyetjeve të mësipërme nxënësit do të shkruajnë një përmbledhje të rezultateve të hetimit.

Braingstorming: Ftohen nxënësit të shohin figurën në fq 118 të librit. Pyeten nxënësit nëse e kuptojnë se çfarë është paraqitur në figurë? A e keni parë ndonjëherë këtë objekt? Përse shërben? Sqarohen nxënësit se ajo është një orë diellore.
Hetim: Hija e shkopinjve. Qëllimi i këtij hetimi është që nxënësit të zbulojnë se si ndryshojnë hijet. Nxënësit të organizuar në grupe vendosin një shkop të ngulur në tokë në një vend në oborr. Shënojnë me shkumës se ku është hija në fillim të hetimit. Pas çdo një ore nxënësit shkojnë e shohin dhe shënojnë drejtimin e hijes së shkopit. Çdo herë mbajnë shënime në fletore. Rikujtohet me ta se cilat janë ndryshoret. 
Në fund të hetimit ftohen nxënësit të flasin për rezultatet e shënuara dhe të arrijnë në përfundimin se: Hija është më e gjatë në fillim dhe në fund të ditës. Në mesditë hija është më e shkurtër.

Veprimtari: Bëj një orë diellore. Duke ndjekur hapat e përcaktuara në fq.74 të fletores së punës nxënësit do të ndërtojnë një orë diellore. Sqarohen nxënësit mbi mënyrën se si do të mbajnë shënim çdo orë që kalon. 

Nxënësit do ta provojnë orën e tyre diellore edhe në ditën në vazhdim.
Përfundim: Nxënësit demonstrojnë orët e tyre diellore dhe tregojnë se si i kanë plotësuar të dhënat me anë të saj. Nxënësit mund të sqarojnë edhe si fiunksionon ora diellore.

Plotësim i pohimeve: Nxënësit do të plotësojnë individualisht rubrikën e fundit të fq 119 të librit.  

	Vlerësimi: Vlerësimi kryhet nëpërmjet vëzhgimit të përfshirjes së nxënësve në hetime, të diskutimeve mbi avullimin e kondesimin si dhe për interpretimin nga ana e tyre të ciklit të ujit. Nxënësit vlerësohen edhe mbi punën e bërë në plotësimin e detyrave individuale. 

	Detyra: Punimi i fq. 73 dhe 75 të fletores së punës.
	Refleksion: Si ndikon lëvizja e hijeve në ndriçimin e vendbanimit tënd?

	Shënim: Këto orë mësimore zhvillohen në mjedise jashtë shkollës. Për realizimin e tyre mund të krijohet një ditë me orë të integruara në lëndë të ndryshme si: Edukim fizik, Art pamor, Matematikë, Kurrikul me zgjedhje. 


Ora 8 dhe 9
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Matja e intesitetit të dritës

Tema mësimore 2: Çfarë kemi mësuar rreth hijeve
	Situata e të nxënit: Çfarë di

	Rezultatet e të nxënit sipas temës:
· Identifikon burimet e ndryshme të dritës.

· Bën dallimin ndërmjet burimeve natyrore dhe artificiale të dritës.

· Argumenton se sipërfaqet e ndriçuara nuk janë burime drite.

· Shpjegon se ne i shohim trupat, pasi drita nga burimi vjen në syrin tonë.

· Shpjegon se drita përhapet në vijë të drejtë, por mund të ndryshojë drejtimin e saj.

· Shpjegon se: 

a. trupat e patejdukshëm nuk e lejojnë dritën të depërtojë.

b. trupat gjysëm të tejdukshëm e lejojnë dritën të depërtojë pjesërisht.
c. trupat e tejdukshëm e lejojnë dritën të depërtojë plotësisht.
· Tregon rrugën që përshkon rrezja rënëse nga burimi deri te syri ynë.

· Tregon njësinë matëse të intensitetit të dritës (kandela/cd).

· Tregon se drita e bardhë përbëhet nga të gjitha ngjyrat e ylberit.

· Shpjegon se ne shohim ngjyrën e një trupi, pasi ai i përthith të gjithë ngjyrat e tjera përveç ngjyrës së tij, e cila pasqyrohet në syrin tonë.

· Shpjegon se shkencëtarët i bazojnë idetë e tyre, duke u mbështetur në vrojtime dhe të dhënat e eksperimenteve.
	Fjalë kyçe: intesitet drite


	Burime dhe mjete: Makinë llogaritëse me energji diellore, kartëpicetë, burim drite (ndriçues dore, llambë, dritë e ndritshme në dhomë ose dritë Dielli), matës ose sensor drite, kamerë ose telefon celular.
	Lidhja me fushat e tjera: Gjuhët (Gjuhë Shqipe), Matematikë, Art

	Metodologjia dhe veprimtaritë e nxënësve:

Paraqitja e përfundimeve të vëzhgimeve gjatë javës në lidhje me lëvizjen e hijeve dhe orën diellore

Lexim i drejtuar: Lexohet informacioni hyrës në fq 120 të librit dhe u kërkohet nxënxëve të listojnë fjalët që përdoren për të përshkruar/përcaktuar dritën. A janë dy drita të njëjta? Pse është më mirë ta matim intesitetin e dritës me numër sesa me fjalë? Nxënësit japin me shkrim dhe me gojë argumentet e tyre: Njerëz të ndryshëm mund t’i përdorin fjalët ndryshe. Një numër është më i thjeshtë dhe më i saktë dhe të gjithë kudo që janë mund ta kuptojnë atë.
Vazhdohet me leximin e informacionit në vazhdim dhe diskutimin e pyetjeve përgjatë tij. Si e ndryshojnë sytë tanë sasinë e dritës që hyn në to? Sqarohen nxënësit se, kur drita është e shumtë, irisi bëhet më i vogël për të mbrojtur syrin nga sasia e madhe e dritës që do të kalonte në nervin optik. Anasjelltas, në nivelet e dritës së pakët, irisi bëhet më i madh. Pse nuk mund të shohim shumë mirë me intesitet të ulët drite? Drita duhet të pasqyrohet nga sipërfaqja e një objekti në sytë tanë, në mënyrë që ne ta shohim atë.

Demonstrohet funksionimi automatik i aparatit fotografik, i celularit dhe i makinës llogaritëse në lidhje me intesitetin e dritës. Bëhet prova e mbullimit të brezit të panelit diellor. Fillimisht pyeten nxënxësit se çfarë mund të ndodhë? 

Hetim: Nxënësit të ndarë në grupe me makinë llogaritëse dhe kartëpeceta, ndjekin hapat e zhvillimit të hetimit sipas përshkrimit në libër. Gjatë vëzhgimit mbajnë shënim në fletore.
Përfundime: Sa më shumë dritë që i pengohet baterisë diellore, aq më pak do të funksionojë makina llogaritëse. Burime të ndritshme drite do të kenë nevojë për më shumë kartëpeceta, për ta ndaluar punën e makinës llogaritëse. Sqarohet se ne duhet ta matim intensitetin e dritës sepse është më e saktë sesa thjesht të vëzhgojmë se sa e ndritshme është drita.
Lexim rishikim në dyshe: Ftohen nxënësit të lexojnë informacionin mbi historinë e matjes së intensitetit të dritës. Cila është njësia e matjes së intensitetit të dritës? Po njësia themelore në sistemin ndërkombëtar?  Pse ka rregulla të caktuar në mjedise të caktuara në lidhje me intensitetin e dritave? Jepni shëmbuj. Mbështetur në tabelën e fq 123, tregoni të librit cilat janë dy veprimtaritë që kanë më shumë nevojë për dritë?
Reflektim: Nxënësit do të hedhin në fletore të dhënat e tabelës në formën e një grafiku me shtylla. Do të plotësojnë rubrikën e fundit të fq123 të librit. 
Punë e pavarur: Njihen nxënësit se nëpërmjet rubrikave të fq 124 dhe 125 do të rikujtojnë dhe do të përforcojnë njohuritë e tyre për temat e zhvilluara. Nxënësit do të rikujtojnë dhe do të përforcojnë së bashku çfarë kanë mësuar deri tani dhe se si ndjehen në lidhje me njohuritë e tyre. Udhëzohen në punën individuale për secilën rubrikë. Në rastet kur ndjehen të pasigurt mund të kërkojnë në mësimet e mëparshme për t’u dhënë përgjigje veprimtarive me shkrim. Në fund të disa veprimtarive nxënësit kryejnë vetëvlerësimin e tyre në lidhje me temat e kaluara. Udhëzohen të ngjyrosin rrathët në libër për të treguar me të kuqe pasigurinë dhe me të gjelbër sigurinë e tyre në lidhje me temat.

Diskutim: Pas plotësimit individual secila prej rubrikave diskutohet me të gjithë klasën. 

	Vlerësimi: Vlerësohen nxënësit për mendimet e dhëna gjatë diskutimeve. Vlerësohen përgjigjet individuale në plotësimin e rubrikave në libër. Bëjnë vetëvlerësimin e tyre nëpërmjet përcaktimit të sigurisë në lidhje me rubrikat e fq. 124 dhe 125 të librit.

	Detyra: Punimi i fq.76-77 fletore Pune
	· Refleksion: Trego si u ndjeve gjatë diskutimeve që u zhvilluan në klasë?


